2014ko maiatzaren 5ean egindako bilkuran, Nafarroako Parlamentuko Eledunen Batzarrak ondoko adierazpena onetsi zuen:

“1. Nafarroako Parlamentuak zeharo salatu eta arbuiatzen ditu Txantrean gertatutakoa bezalako indarkeria matxistako kasuak.

2. Nafarroako Parlamentuak bere elkartasuna eta babesa adierazten dizkie sexu-erasoen edo eraso matxisten biktima izan diren emakumeei; bereziki, bortxaketa baten biktima izan dela salatu duen emakumeari.

3. Nafarroako Parlamentuak bere kezka adierazten du, bereziki jai-giroetan gertatzen diren jarrera eta jokabide matxistengatik, eta zero tolerantziako jarrera eta politika bat beharrezkoak direla adierazten du. Horri dagokionez onartezintzat jotzen du jaiak zigorgabetasun-esparru bihurtzera heldu ahal izatea, non emakumeak laidotzeko jarrerak sustatzen ahal baitira. 

4. Nafarroako Parlamentuak adierazten du emakumeen aurkako indarkeria errotik desagerrarazteko borondatea duela, eta egiaztatzen du gizonezkoen eta emakumezkoen arteko desberdintasuna dela indarkeria matxistaren jatorria. Hortaz, adierazten du bere borondatea dela desberdintasun horri aurre egitea eta hartu beharreko neurriak hartzea egiazko berdintasuna sustatzeko, hezkuntza-esparrutik hasita”.

